Հավելված 4․
Գնման առարկայի բնութագիր
«Սեյսմիկ պաշտպանության ծառայության համակարգի ազգային դիտացանցի արդիականացում» նախագծի տեխնիկատնտեսական ուսումնասիրության պատրաստման համար 

«Սեյսմիկ պաշտպանության ծառայության համակարգի ազգային դիտացանցի արդիականացում» նախագծի հետագա զարգացման վերաբերյալ Ներդրումների կոմիտեի դրական որոշման համաձայն՝ ՀՀ Էկոնոմիկայի նախարարությունը հրավիրում է իրավասու ընկերություններին հայտ ներկայացնել «Սեյսմիկ պաշտպանության ծառայության համակարգի ազգային դիտացանցի արդիականացում» նախագծի տեխնիկատնտեսական ուսումնասիրության պատրաստման համար։
Գնման առարկան պետք է պատրաստվի ՀՀ վարչապետի N 472-Լ «Հայաստանի Հանրապետությունում հանրային ներդրումային ծրագրերի վերհանման, մշակման, գնահատման, առաջնահերթությունների ցանկի կազմման և սահմանման կարգը, հանրային ներդրումային ծրագրերի գնահատման մեթոդաբանությունը, հանրային ներդրումային ծրագրի նախագծի մշակման և գնահատման օրինակելի ձևը հաստատելու մասին» որոշման հավելվածի համաձայն, ըստ որի՝ տեխնիկատնտեսական ուսումնասիրությունը սահմանվում է հետևյալ կերպ.
«Հանրային ներդրումային ծրագրի նախագծին առնչվող էական նշանակություն ունեցող բոլոր հարցերի, այդ թվում՝ տնտեսական, ֆինանսական, տեխնիկական, իրավական, իրականացման ժամկետների և հնարավոր այլընտրանքային տարբերակների վերաբերյալ կատարված ուսումնասիրություն, որի արդյունքում տրամադրվում է ծրագրի նախագծի իրականացման հնարավորության, ինչպես նաև ռիսկերի վերաբերյալ մանրամասն տեղեկատվություն…»:
Տեխնիկատնտեսական ուսումնասիրության հիմնական նպատակն է բացահայտել ծրագրի թիրախային տարբերակը և հաստատել ծրագրի իրագործելիությունը տեխնիկական, տնտեսական, ֆինանսական, բնապահպանական, ինստիտուցիոնալ և իրավական տեսանկյունից: Փաստաթուղթը պետք է ներկայացնի նախագիծը միջազգային կազմակերպությունների չափանիշներին համապատասխան՝ օգտագործելով այդ տեխնիկական բնութագրերում ներկայացված բովանդակությունը:
Տեխնիկատնտեսական ուսումնասիրության հիմնական շրջանակը պետք է ներառի հետևյալ հարցերի պատասխանները․
· Ի՞նչ «կարիքի» կամ հնարավորության կանդրադառնա առաջարկվող նախագիծը և ի՞նչ քանակությամբ,
· Որո՞նք են նախագծի նպատակները։ Ինչի՞ն է նպատակաուղղված նախագիծը: Ինչպե՞ս կարող են տվյալ նպատակները լավագույնս արտահայտվել։ 
· Ի՞նչ տարբերակներ կան տվյալ նպատակներին հասնելու համար:
· Արդյո՞ք յուրաքանչյուր տարբերակ իրագործելի է:
· Որո՞նք են լինելու յուրաքանչյուր տարբերակի դեպքում առաջացած կապիտալ ծախսերը:
· Որո՞նք են լինելու յուրաքանչյուր տարբերակի դեպքում առաջացած հաստատուն ծախսերը:
· Ի՞նչ օգուտներ ձեռք կբերվեն և ի՞նչ քանակությամբ:
· Հաշվի առնելով յուրաքանչյուր տարբերակի ռիսկերը՝ արդյո՞ք նպատակների համատեքստում կան անընդունելի ռիսկեր:
· Որո՞նք են նախագծի սոցիալական և բնապահպանական ազդեցությունները:
· Որքա՞ն է նախագծի համար նախատեսվող ողջ ժամանակահատվածը, ներառյալ պլանավորումը, շինարարությունը և գործարկման ժամկետը:
· Արդյո՞ք օգուտների գնահատված գումարը` ֆինանսական և տնտեսական առումով, ավելի մեծ արժեք ունի, քան ծախսերի գնահատված գումարը:
· Ո՞րն է նախագծի իրականացման լավագույն տարբերակը՝ հաշվի առնելով վերը նշված բոլոր հարցերը:
· Արդյո՞ք նախագիծը մատչելի է Միջնաժամկետ ծախսերի ծրագրի (ՄԺԾԾ) համատեքստում։ Կարո՞ղ են արդյոք բոլոր ընթացիկ ծախսերը վճարվել նախագիծն առաջարկող մարմնի բյուջեի սահմաններում:
· Արդյո՞ք նախագծի իրականացման համար պատասխանատու կազմակերպությունն ունի համապատասխան հմտություններ՝ արդյունավետ իրականացումն ապահովելու համար: Եթե ​​ոչ, ապա ինչպե՞ս կապահահովվեն այդ հմտությունները:
Մասնակիցը կարող է ընդլայնել ներքոհիշյալ բովանդակությունը, եթե կիրառելի է նախագծի իրագործելիությունն ապացուցելու տեսանկյունից:
Տեխնիկատնտեսական ուսումնասիրության բովանդակությունը 
Ամփոփաթերթ 
Ամփոփաթերթը պետք է բաղկացած լինի նախագծի մասին ամենակարևոր տեղեկատվությունից, նախագծի առարկայից ու գործունեության ընդհանուր շրջանակից և ներառի առնվազն հետևյալը.
-	Նախագծի անվանումը,
-	Նախագծի ոլորտը,
-	Նախագծի գտնվելու վայրը,
-	Խնդիրների/հնարավորությունների, որոնք նախագիծը լուծելու է/որոնց նախագիծն ուղղված է, նկարագիր,
-	Նախագծի նպատակները,
-	Նախագծի ազդեցությունը կրող տարածքի նկարագրությունը և պահանջարկի վերլուծության արդյունքները,
-	Նախագծի շրջանակի և ներդրումային արժեքի նկարագրությունը,
-	Նախագծի իրականացման ժամանակացույցը,
-	Ֆինանսական և տնտեսական վերլուծությունների ամփոփում և արդյունքներ,
-	Իրականացման կարգավորումների ներկայացում,
-	Նախագծի կայունություն,
-	Եզրակացություններ նախագծի իրագործելության և հետագա առաջարկությունների վերաբերյալ 

1. Գոյություն ունեցող համատեքստի վերլուծություն 
1.1 Սոցիալ-տնտեսական համատեքստի վերանայում 
1.2 Կառավարության քաղաքականություն և ռազմավարությունը/գխավոր ծրագիր ոլորտի/ենթաոլորտի համար 
1.3 Դերեր և պարտականություններ ոլորտում/ենթաոլորտում 
1.4 Նախորդ ուսումնասիրությունների արդյունքների ամփոփում 
2. Շուկայի գնահատում և պահանջարկի վերլուծություն 
2.1 Կարիքների վերլուծություն և թիրախային սպառողների նույնականացում 
2.2  Այլընտրանքների վերլուծություն՝ ներառյալ հարմարվողականության այլընտրանքները, եթե կիրառելի են 
2.3  Պահանջարկի կանխատեսում 
3. Տեխնիկական ուսումնասիրություն և նախագծի ծախսերի գնահատում 
3.1 Դաշտային հարցումներ/ուսումնասիրություններ 
3.2  Տարածական պլանավորման խնդիրների գնահատում 
3.3  Հողի ձեռքբերում 
3.4  Նախնական տեխնիկական նախագիծ 
3.5  Մուտքային պարամետրեր շինարարության, պահպանման և շահագործման համար 
3.6  Ծրագրի կյանքի ընթացքում կապիտալ և գործառնական ծախսերի գնահատում 
4. Ֆինանսական վերլուծություն 
4.1 Մեթոդներ և ենթադրություններ 
4.2  Դրամական հոսքերի ֆինանսական վերլուծություն 
5. Տնտեսական վերլուծություն 
5.1 Մեթոդներ և ենթադրություններ 
5.2  Ծախս-օգուտ վերլուծություն 
5.3  Ծախսերի արդյունավետության վերլուծություն (եթե կիրառելի է) 
5.4  Տնտեսական գնահատմամբ մեջ չընդգրկված հետևանքների գնահատում 
6. Բնապահպանական և սոցիալական ազդեցություն 
6.1 Մեթոդներ և ենթադրություններ 
6.2  Բնապահպանական ազդեցություն
6.3  Սոցիալական ազդեցություն 
7. Ֆինասավորման և բյուջեի մատչելություն/հասանելություն
7.1 Ծրագրի ֆինանսավորում 
7.2 Բյուջեի/ֆինանսավորման մատչելություն/հասանելություն 
8. Իրականացում և գործառնական հուսալիություն 
8.1 Իրականացվող և գործարկվող մարմինների կարողություններ 
8.2  Ծրագրի իրականացման ուրվագծային պլան 
8.3  Ծրագրի կառավարման մեխանիզմների գնահատում 
9. Ռիսկերի և զգայունության վերլուծություն 
9.1 Ռիսկերի հիմնական աղբյուրները և դրանց հնարավոր ազդեցությունը 
9.2  Ռիսկերի մեղմացման միջոցներ 
9.3  Ռիսկերի կառավարման ծրագրի
9.4  Զգայունության վերլուծություն 
10. Եզրակացություններ ծրագրի իրագործելիության վերաբերյալ 
Ակնկալվում է, որ Մասնակիցը կկատարի տարբերակների խորը վերլուծություն՝ գնահատելու և համեմատելու տարբեր այլընտրանքային տարբերակներ, որոնք, ընդհանուր առմամբ, համարվում է, որ կարող են բավարարել նախագծի առկա ու ապագա կարիքները և կարող են տալ լավագույն լուծումը։ Տարբերակները պետք է գնահատվեն տարբեր չափանիշների հիման վրա, ներառյալ, օրինակ, տեխնիկական, ինստիտուցիոնալ, տնտեսական, բնապահպանական և կլիմայի փոփոխության ասպեկտները (կախված ծրագրի խոցելիությունից):
Տարբերակների վերլուծությունն իրականացվում է երկու քայլով՝ առաջին փուլը վերաբերում է հիմնական քաղաքականության տարբերակներին (այսինքն՝ ենթակառուցվածքի տեսակը և ծրագրի գտնվելու վայրը), մինչդեռ երկրորդ փուլը վերաբերում է տեխնոլոգիական մակարդակի կոնկրետ լուծումներին: Առաջին փուլը պետք է հիմնված լինի բազմաչափանիշ վերլուծության վրա (հիմնականում որակապես), իսկ երկրորդը՝ քանակական մոտեցման:
Պետք է օգտագործվեն բազմաչափանիշ (multi-criteria) և դինամիկ արժեքների գեներցման (Dynamic Generation Cost - DGC) վերլուծության գործիքները։ 
Լավագույն տարբերակի ընտրության հիմնական ասպեկտները պետք է առնվազն վերաբերեն հետևյալին՝
· Նախագծի շրջանակ,
· Տեխնիկական ասպեկտներ,
· Տնտեսական ասպեկտներ,
· Բնապահպանական և սոցիալական ասպեկտներ։
Ծախս-օգուտ վերլուծությունը պետք է տրամադրի տնտեսական ցուցանիշների արժեքները, ինչպիսիք են՝ տնտեսական զուտ ներկա արժեքը և ներդրումային նախագծի տնտեսական շահութաբերության ներքին դրույքը։ 
Բացի նախագծի Գնահատման ընթացքում կատարված բոլոր համապատասխան վերլուծությունների նկարագրությունները պարունակող word փաստաթղթից, Մասնակցից ակնկալվում է, որ պատրաստի և ներկայացնի ֆինանսական և տնտեսական աղյուսակներ տեխնիկատնտեսական ուսումնասիրության համար, որոնք պետք է տրամադրվեն .xlsx ձևաչափով (աղյուսակները պետք է չկոդավորված լինեն և պետք է ունենան բանաձևեր՝ ներկայացված բացվածքով, որոնք հնարավորություն կտան հետևել կատարված հաշվարկների ճշտությանը):
Պատվիրատուն կտրամադրի նախագծի մշակման ավելի վաղ փուլերում պատրաստված փաստաթղթերը (Նախագծի հայեցակարգ և պարզեցված ֆինանսատնտեսական վերլուծություն) պայմանագրի կնքումից հետո:
Գնման առարկայի պատրաստման ենթադրվող տևողությունը՝ 3 ամիս։
Պայմանագիր կնքած մասնակիցը պետք է սերտորեն համագործակցի նախագծի համար պատասխանատու նախարարության հետ՝ տեխնիկատնտեսական ուսումնասիրության համար անհրաժեշտ տվյալները ձեռք բերելու համար:
Տեխնիկատնտեսական ուսումնասիրության հանձնումից հետո պատվիրատուն կներկայացնի իր նկատառումները և/կամ դիտողությունները, որոնք պետք է հաշվի առնվեն և ուղղվեն պայմանագիր կնքած մասնակից կողմից դրանք ստանալուց հետո՝ մեկ ամսվա ընթացքում:

